Ngohe Aromatawai: Whāia kia tika!
Paerewa Paetae Hangarau 91837: Te tātari i ngā whakataunga matatika e hāngai ana ki ngā mahi hangarau
Aronga: Hangarau 3.2A v1
Whiwhinga: 5 				

Te Horopaki
He tini ngā mahi hangarau i tō rohe. Kei te pā aua hangarau ki te taiao, ki ngā tāngata, ki ngā kararehe me ngā tupu. 
Ko tāu mahi he āta tātari i ngā whakataunga matatika e pā ana ki ētahi mahi hangarau i tō rohe me te whakaatu i ngā kitenga ka whakaaturia ai mā te pānui whakaahua. 
Ka aromatawaingia tāu whakaaturanga i runga i te mātau o ōu whakaaro mō ngā hua whānui o ngā whakataunga matatika e pā ana ki ētahi mahi hangarau i tō rohe, te whakaputanga o ngā whakaaro e kaha atu ai te taha matatika o te mahi hangarau, me ngā taunakitanga.

Hei Mahi
1. Whiriwhiria ngā mahi hangarau hei rangahau māu, ā, rangahaua. 
2. Whakaarohia te wāhi ki ngā whakataunga matatika e pā ana ki aua hangarau i tō rohe. 
3. Tātarihia te tika, te hē rānei o ngā momo āhua ka hua ake i ngā mahi hangarau, me te pānga o aua hua ki te hunga whakamahi i te hangarau, ki te taiao, ki ngā tikanga ā-iwi, ki ngā āhuatanga anamata anō hoki.
4. Taunakihia tō whakaaturanga ki ngā kōrero me ngā mōhiohio i hua ake i te uiui tāngata, i ngā tuhinga hītori, i ngā pūrongo, i ngā whakaahua, i ngā kōrero tawhito, i ngā raraunga me ngā tāhuhu kōrero o mua.
5. Whakaritea tō pānui whakaahua.
Kei wareware, me āta whakarite te roanga o te wā e tutuki pai ai ngā mahi katoa.


He ngohe aromatawai ā-roto Hangarau 3.2A v1 mō te Paerewa Paetae 91837
TĀ TE KAIAKO WHĀRANGI

Taunakitanga: Hangarau 91837 Whāia kia tika!
	Taunakitanga mō te Paetae
	Taunakitanga mō te Kaiaka
	Taunakitanga mō te Kairangi

	Ka matapaki i ngā whakataunga matatika e hāngai ana ki te mahi hangarau. 

Ka whakamārama i ngā hua o ngā whakataunga matatika ki te mahi hangarau, ā, ka taunaki ai.

Hei tauira:
Kua whakaatu i tētahi pānui whakaahua ngā mōreareatanga o te tuku i ngā para o ngā pāmu ki te whenua, ki ngā awa hoki.

[bookmark: _gjdgxs]Kua puta i a ia ngā kōrero mō ngā ture ā-motu me ngā kaupapa here kia haumaru tonu ngā wai kauhoe me ngā wai inu. Kua takoto anō ētahi kōrero mō te taha ki ngā tikanga Māori pērā i te tapu, i te noa me te kaitiakitanga. 
	Ka whakamārama i ngā whakataunga matatika e hāngai ana ki te mahi hangarau, ka āta taunaki. 

Ka whakatau whakaaro mātau tonu mō te hua o ngā whakataunga matatika ki ngā mahi hangarau, ka āta taunaki ai.

Hei tauira:
Kei te pānui whakaahua ngā kōrero mō ngā whakataunga matatika e pā ana ki te tuku i ngā para o ngā pāmu ki te taiao. Kua puta ngā kōrero mō ngā mahi a ngā kaipāmu me ngā iwi ki te aukati i te rere o ngā para.

Kua kohukitia ngā taukumekume o te taha ohaoha i te mahi pāmu, me ngā tikanga tiaki i te taiao. 

Kua puta ōna ake whakaaro me tōna tātari i ngā hua, i ngā taukumekume, me ngā uauatanga i roto i ngā whakataunga matatika mō te tuku para i ngā pāmu ki te taiao.
	Ka tino mātau te whakatau whakaaro mō ngā hua whānui o ngā whakataunga matatika ki ngā mahi hangarau. 

Ka whakaputa whakaaro e kaha atu ai te taha matatika o te mahi hangarau, ā, ka āta taunaki.

Hei tauira: 
He whānui, he hōhonu te tātari i ngā hua me ngā huakore o ngā hangarau hei tuku i ngā para o ngā pāmu.

Kua anga tōna titiro ki ngā hua me ngā uauatanga ka hua ake i ngā rā anamata.




